
andi eisini soleiðis, at Samhentir selur fyri okk­
um - og vit keypa frá teimum, tá hetta tænir 
okkara viðskiftafólkum.

Stjórin ivast onga løtu í, at saman hava fyri­
tøkurnar báðar betri kort á hondunum, enn um 
tær virkaðu hvør sær.

- Samstarvið við íslendska eigaraskapin í 
Vest Pack hevur riggað til ug, sum Thomas B. 
Thomsen tekur til.

Leggjast kann aftrat, at teir, sum í dag eiga 
Vest Pack, keyptu fyritøkurnar, Vest Pack og 
Far Pack í 2007 - ella fyri tíggju árum síðan.

Góð avlop
Vest Pack hevur stóra kapping úr útlandinum, 

og tí noyðist fyritøkan alla tíðina at menna og 
dagføra seg og gerast betri til tað, tey fáast við.

Hóast hørðu kappingina úr útlandinum, 
hevur fyritøkan í Vestmanna góð úrslit at vísa 
á.

- Vit høvdu eitt gott ár í 2016 við millum 8 
og 9 miljónum krónum í avlopi eftir skatt, og 
tað vóru við væl nøgd við. Men, ein slík gongd 
kemur ikki av sær sjálvum, og vit noyðast at 
stríðast hvønn dag fyri at náa so frægum úrs­
litum, sigur Thomas B. Thomsen.

22 fólk eru í starvi hjá Vest Pack, og fíggjarliga gongur fyritøkan væl, men neyðugt er at stríðast hvønn dag

